
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса канму могъяс вылӧ вузӧсъяс, уджъяс, услугаяс           ньӧбан планъяс лӧсьӧдан, вынсьӧдан да нуӧдан пӧрадок                     вынсьӧдӧм йылысь

«Канму да муниципальнӧй могъяс вылӧ вузӧсъяс, уджъяс да услугаяс ньӧбан юкӧнын контракт тэчас йылысь» Федеральнӧй оланпас подув вылын Коми Республикаса Веськӧдлан котыр шуис: 
1. Вынсьӧдны Коми Республикаса канму могъяс вылӧ вузӧсъяс, уджъяс, услугаяс ньӧбан планъяс лӧсьӧдан, вынсьӧдан да нуӧдан пӧрадок  содтӧдын индӧм серти. 
2. Тайӧ шуӧмыс вынсялӧ 2015 вося тӧвшӧр тӧлысь 1 лунсянь. 

Коми Республикалӧн Веськӧдлан котырса 

Веськӧдлысь                                                                                       В. Тукмаков

Сыктывкар

2014 вося ӧшым тӧлысь 10 лун

500 №
ВЫНСЬӦДӦМА

Коми Республикаса Веськӧдлан котырлӧн 

2014 во ӧшым тӧлысь 10 лунся 500 №-а шуӧмӧн 

(содтӧд)
Коми Республикаса канму могъяс вылӧ вузӧсъяс, уджъяс, услугаяс ньӧбан планъяс лӧсьӧдан, вынсьӧдан да нуӧдан
ПӦРАДОК
1. Тайӧ Пӧрадокыс индӧ Коми Республикаса канму могъяс вылӧ вузӧсъяс, уджъяс, услугаяс ньӧбан планъяс лӧсьӧдан, вынсьӧдан да нуӧдан пӧрадок (водзӧ лӧсялӧмӧн — Пӧрадок, ньӧбан план, закупкаяс) «Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контракт тэчас йылысь» Федеральнӧй оланпас серти (водзӧ — контракт тэчас йылысь Федеральнӧй оланпас). 
2. Ньӧбан планъясыс вынсьӧдсьӧны 10 уджалан лун чӧжӧн:

а) канму закажитысьясӧн, кодъяс уджалӧны Коми Республика нимсянь (водзӧ — канму заказчикъяс), Россия Федерацияса сьӧмкуд оланпастэчас серти лӧсялана канму заказчикӧдз кӧсйысьӧмъяс босьтӧм да (либӧ) олӧмӧ пӧртӧм вылӧ сьӧмӧн петкӧдлӧмӧн инӧдъяслысь ыдждасӧ  петкӧдлӧм бӧрын;

б) сьӧмкуд учреждениеясӧн, кутшӧмъясӧс котыртіс Коми Республика, контракт тэчас йылысь Федеральнӧй оланпаслӧн 15 статьяса 2 да 6 юкӧнъяс серти збыльмӧдан закупкаяс кындзи, финансово-хозяйственнӧй уджлысь планъяс вынсьӧдӧм бӧрын;

в) асшӧрлуна учреждениеясӧн, кутшӧмъясӧс котыртіс Коми Республика, ӧтувъя канму предприятиеясӧн, кодъяслӧн эмбурыс эмбур инӧд серти лыддьыссьӧ Коми Республикаса эмбурӧн, сэк, кор пасйӧма контракт тэчас йылысь Федеральнӧй оланпаслӧн 15 статьяса 4 юкӧнын, - канму эмбурӧ пырысь капитальнӧя стрӧитан объектъясӧ капитальнӧй вложениеяс збыльмӧдӧм либӧ канму эмбурӧ вӧрзьӧдны позьтӧм эмбур объектъяс босьтӧм вылӧ субсидияяс сетӧм йылысь артмӧдчӧмъяс кырымалӧм бӧрын (водзӧ — капитальнӧй вложениеяс збыльмӧдӧм вылӧ субсидияяс). Та дырйи ньӧбан планӧ пыртӧны сӧмын закупкаяс, кутшӧмъясӧс кӧсйӧны вӧчӧны капитальнӧй вложениеяс збыльмӧдӧм вылӧ субсидияяс тшӧт весьтӧ;

г) сьӧмкуд, асшӧрлуна учреждениеясӧн, кутшӧмъясӧс котыртіс Коми Республика, ӧтувъя канму предприятиеясӧн, кутшӧмъяслысь эмбурсӧ эмбур инӧд подув вылын лыддьӧны Коми Республикаса эмбурӧн, кодъяс збыльмӧдӧны закупкаяс налы Коми Республикаса канму органъясӧн индӧм органъяссянь канму медасёрнитчӧмъяс Коми Республика нимсянь кырымалӧм да олӧмӧ пӧртӧм серти канму заказчиклысь сетӧм уджмогъяс серти, сэк, кор пасйӧма контракт тэчас йылысь Федеральнӧй оланпаслӧн 15 статьяса 6 юкӧнын, - сетӧм уджмогъяс серти лӧсялана лицевӧй тшӧт вылӧ Россия Федерацияса сьӧмкуд оланпастэчас серти кӧсйысьӧмъяс босьтӧм вылӧ да (либӧ) олӧмӧ пӧртӧм вылӧ сьӧмӧн петкӧдлӧмӧн инӧдъяслысь ыдждасӧ вуджӧдан лунсянь.     

3. Ньӧбан планъяссӧ лӧсьӧдӧны тайӧ Пӧрадоклӧн 2 пунктын индӧм йӧз локтан финансӧвӧй во да планӧвӧй кадколаст (локтан финансӧвӧй во) вылӧ татшӧм кадколастъяссӧ да татшӧм положениеяс тӧд вылын кутӧмӧн:

а) канму закажитысьяс кадколастъясӧ, кутшӧмъясӧс индӧма Коми Республикаса республиканскӧй сьӧмкуд сьӧмӧн медшӧр вӧдитчысьясӧн, но ӧнія вося сора тӧлысь 1 лунысь оз сёрджык:

лӧсьӧдӧны ньӧбан планъяс, медым кутны тӧд вылын закупкаяс збыльмӧдан шӧр могъяссӧ, кутшӧмъясӧс индӧма контракт тэчас йылысь Федеральнӧй оланпаслӧн 13 статьяса положениеяс тӧд вылын кутӧмӧн, да сетӧны найӧс мунан вося сора тӧлысь 1 лунысь оз сёрджык Коми Республикаса республиканскӧй сьӧмкудса сьӧмӧн медшӧр вӧдитчысьяслы сы могысь, медым Россия Федерацияса сьӧмкуд оланпастэчас серти на подув вылын лӧсьӧдны закупкаяс збыльмӧдӧм вылӧ сьӧмкуд ассигнованиеяс подулалӧм;   

коланлун дырйи медшӧр вӧдитчысьяскӧд сёрнитчӧмӧн стӧчмӧдӧны ньӧбан планъяссӧ сьӧмкуд сметаяслысь балаяс лӧсьӧдігӧн да медшӧр вӧдитчысьясӧн Коми Республикаса республиканскӧй сьӧмкуд йылысь оланпас бала лӧсьӧдігӧн сетӧны Россия Федерацияса сьӧмкуд оланпастэчас серти закупкаяс збыльмӧдӧм вылӧ сьӧмкуд  ассигнованиеяс подулалӧм;   

коланлун дырйи стӧчмӧдӧны закупкаяс серти лӧсьӧдӧм планъяс, найӧс стӧчмӧдӧм да канму заказчиклы Россия Федерацияса сьӧмкуд оланпастэчас серти кӧсйысьӧмъяс босьтӧм да (либӧ) олӧмӧ пӧртӧм вылӧ сьӧмӧн петкӧдлӧмӧн инӧдъяслысь ыджда сетӧм бӧрын вынсьӧдӧны тайӧ Пӧрадоклӧн 2 пунктын индӧм кадколастъясӧ закупкаяс серти лӧсьӧдӧм планъяссӧ да юӧртӧны та йылысь сьӧмкуд сьӧмӧн медшӧр вӧдитчысьлы;

б) тайӧ Пӧрадоклӧн 2 пунктса «б» пунктулын индӧм учреждениеяс учредитысьлысь удж да уджмогъяс збыльмӧдысь органъясӧн индӧм кадколастъясӧ, но мунан вося сора тӧлысь 1 лунысь оз сёрджык:

Россия Федерацияса оланпастэчас серти налысь финансово-хозяйственнӧй удж водзӧ вылӧ артыштігӧн лӧсьӧдӧны ньӧбан планъяс да сетӧны найӧс мунан вося сора тӧлысь 1 лунысь оз сёрджык органъяслы, кодъяс збыльмӧдӧны налӧн учредитысьлысь уджсӧ да уджмогъяссӧ сы могысь, медым босьтны тӧд вылӧ Россия Федерацияса сьӧмкуд оланпастэчас серти сьӧмкуд ассигнованиеяс подулалӧмъяс лӧсьӧдӧм вылӧ;

коланлун дырйи стӧчмӧдӧны найӧс учредитысьлысь удж да уджмогъяс збыльмӧдысь органъяскӧд сёрнитчӧмӧн ньӧбан планъяс налӧн финансово-хозяйственнӧй удж планъяслысь балаяс лӧсьӧдігӧн да Россия Федерацияса оланпастэчас серти сетӧны сьӧмкуд ассигнованиеяс подулалӧм;

коланлун дырйи стӧчмӧдӧны ньӧбан планъяс, найӧс стӧчмӧдӧм да финансово-хозяйственнӧй уджлысь планъяс вынсьӧдӧм бӧрын вынсьӧдӧны тайӧ Пӧрадоклӧн 2 пунктын индӧм кадколастъясӧ закупкаяс серти лӧсьӧдӧм планъяс да юӧртӧны та йылысь налӧн учредитысьлысь удж да уджмогъяс збыльмӧдысь органлы;

в) тайӧ Пӧрадоклӧн 2 пунктса «в» пунктулын индӧм юридическӧй кывкутысьяс:

лӧсьӧдӧны ньӧбан планъяс медшӧр вӧдитчысьясӧн индӧм кадколастъяссӧ капитальнӧй вложениеяс збыльмӧдӧм вылӧ субсидияяс сетӧм йылысь помшуӧм (помшуӧмъяслысь балаяс ладмӧдӧм) примитӧм бӧрын; 

коланлун дырйи стӧчмӧдӧны ньӧбан планъяс, найӧс стӧчмӧдӧм да капитальнӧй вложениеяс збыльмӧдӧм вылӧ субсидияяс сетӧм йылысь артмӧдчӧмъяс кырымалӧм бӧрын вынсьӧдӧны тайӧ Пӧрадоклӧн 2 пунктын индӧм кадколастъяссӧ;

г) тайӧ Пӧрадоклӧн 2 пунктса «г» пунктулын индӧм юридическӧй кывкутысьяс:

лӧсьӧдӧны ньӧбан планъяс медшӧр вӧдитчысьясӧн индӧм кадколастъяссӧ Коми Республикаса канму эмбурӧ пырысь капитальнӧя стрӧитан объектъясӧ сьӧмкуд инвестицияяс дасьтӧм да збыльмӧдӧм либӧ Коми Республикаса канму эмбурӧ пырысь вӧрзьӧдны позьтӧм эмбур объектъяс босьтӧм йылысь помшуӧм примитӧм (помшуӧмъяслысь балаяс ладмӧдӧм) бӧрын;

коланлун дырйи стӧчмӧдӧны ньӧбан планъяс, найӧс стӧчмӧдӧм да сетӧм уджмогъяс серти лӧсялана лицевӧй тшӧт вылӧ Россия Федерацияса сьӧмкуд оланпастэчас серти кӧсйысьӧмъяс босьтӧм да (либӧ) олӧмӧ пӧртӧм вылӧ сьӧмӧн петкӧдлӧмӧн инӧдъяслысь ыдждасӧ петкӧдлӧм бӧрын вынсьӧдӧны ньӧбан планъяс тайӧ Пӧрадоклӧн 2 пунктын индӧм кадколастъяссӧ. 

4. Локтан финансӧвӧй во да планӧвӧй кадколаст вылӧ ньӧбан планъяс лӧсьӧдӧны локтан вося да медводдза волӧн планӧвӧй кадколастса закупкаяс серти вынсьӧдӧм планъяслысь параметръяс вежӧмӧн да на дорӧ 2 волӧн планӧвӧй кадколастса параметръяс содтӧмӧн.

5. Ньӧбан планъяс лӧсьӧдӧны кадколаст вылӧ, кутшӧм вылӧ лӧсьӧдӧны Коми Республикаса республиканскӧй сьӧмкуд йылысь Коми Республикаса оланпас да Коми Республикаса медицинскӧя быть страхуйтан мутас фондлӧн сьӧмкуд йылысь Коми Республикаса оланпас.  
6. Россия Федерацияса сьӧмкуд оланпастэчас серти канму заказчикъяслӧн ньӧбан планъясӧ, а сідзжӧ тайӧ Пӧрадоклӧн 2 пунктса «б» да «в» пунктувъясын индӧм юридическӧй кывкутысьяслӧн ньӧбан планъясӧ пыртӧны закупкаяс йылысь юӧр, кутшӧмъясӧс кӧсйӧны збыльмӧдны планӧвӧй кадколаст помасьӧм бӧрын. Та дырйи ньӧбан планъясӧ юӧрсӧ пыртӧны водзӧ вылӧ артыштӧм закупкаяслӧн став кадколаст вылӧ тайӧ Пӧрадокын индӧм аслыспӧлӧслунъяссӧ тӧд вылын кутӧмӧн. 

7. Тайӧ Пӧрадоклӧн 2 пунктын индӧм йӧз нуӧдӧны ньӧбан планъяссӧ контракт тэчас йылысь Федеральнӧй оланпаслӧн да тайӧ Пӧрадоклӧн положениеяс серти. Коланлун дырйи закупкаяс серти вынсьӧдӧм планъясӧ вежсьӧмъяс пыртӧм вылӧ подулӧн лоӧны:

а) ньӧбан планъяссӧ закупкаяс збыльмӧдан могъяс вынсьӧдӧм вежсьӧмъяс серти лӧсьӧдӧм, кутшӧмъясӧс индӧма контракт тэчас йылысь Федеральнӧй оланпаслӧн 13 статьяса положениеяс тӧд вылын кутӧмӧн да кутшӧмъясӧс индӧма ньӧбан вузӧсъяс, уджъяс, услугаяс дорӧ корӧмъяс (сы лыдын вузӧсъяслӧн, уджъяслӧн бӧръя донъяс) да (либӧ) канму органъяслысь да налӧн веськӧдлӧм улӧ пырысь казённӧй учреждениеяслысь могъяс вылӧ нормативнӧй рӧскод контракт тэчас йылысь Федеральнӧй оланпаслӧн 19 статья серти;

б) ньӧбан планъяссӧ ӧнія финансӧвӧй во (ӧнія финансӧвӧй во да планӧвӧй кадколаст) вылӧ Коми Республикаса республиканскӧй сьӧмкуд  йылысь Коми Республикаса оланпасӧ вежсьӧмъяс пыртӧм йылысь Коми Республикаса оланпас, Коми Республикаса медицинскӧя быть страхуйтан мутас фонд йылысь оланпасӧ вежсьӧмъяс пыртӧм йылысь Коми Республикаса оланпас серти лӧсьӧдӧм;
в) федеральнӧй оланпасъяс, Россия Федерацияса Президентлысь помшуӧмъяс, тшӧктӧмъяс, инӧдъяс, Россия Федерацияса Веськӧдлан котырлысь помшуӧмъяс, тшӧктӧмъяс, Коми Республикаса оланпасъяс, Коми Республикаса Веськӧдлан котырлысь помшуӧмъяс, тшӧктӧмъяс збыльмӧдӧм, кутшӧмъясӧс примитӧма ньӧбан планъяс вынсьӧдӧм бӧрын да кодъяс оз вайӧдны Коми Республикаса республиканскӧй сьӧмкуд йылысь Коми Республикаса оланпасӧн вынсьӧдӧм сьӧмкуд ассигнованиеяслӧн ыджда вежсьӧмӧ;

г) помшуӧм збыльмӧдӧм, кутшӧмӧс примитӧма канму заказчик либӧ юридическӧй кывкутысь закупка йӧзкостын быть видлалӧмлӧн кывкӧртӧдъяс серти; 

д) закупкаяс збыльмӧдігӧн артмӧм видзтӧмӧн Россия Федерацияса оланпастэчас серти вӧдитчӧм;  

е) контроль органъясӧн предписание сетӧм, мый индӧма контракт тэчас йылысь, сы лыдын поставщикъясӧс (пӧдрадчикъясӧс, збыльмӧдысьясӧс) инданног бырӧдӧм йылысь, Федеральнӧй оланпаслӧн 99 статьяын. 

8. Ньӧбан планӧ пыртӧны закупкаяс йылысь юӧр, кутшӧмъясӧс збыльмӧдӧм йылысь извещениесӧ кӧсйӧны инавны либӧ кутшӧмъяслысь поставщикъяссӧ (пӧдрадчиксӧ, збыльмӧдысьсӧ) индӧмӧ пырӧдчӧм вылӧ корӧмсӧ кӧсйӧны ыстыны сэк, кор индӧма контракт тэчас йылысь Федеральнӧй оланпасын, ӧчереднӧй финансӧвӧй воын да (либӧ) планӧвӧй кадколастын, а сідзжӧ ӧти поставщиклысь (пӧдрадчиклысь, збыльмӧдысьлысь) ньӧбӧм йылысь юӧр, кутшӧмъяскӧд медасёрнитчӧмъяссӧ кӧсйӧны кырымавны индӧм кадколаст чӧжӧн. 
9. Тайӧ Пӧрадоклӧн 2 пунктса «г» пунктулын индӧм юридическӧй кывкутысьяс лӧсьӧдӧны, вынсьӧдӧны да нуӧдӧны ньӧбан планъяссӧ Коми Республикаса канму власьт органъяс нимсянь, кодъяс сетісны тайӧ йӧзлы канму заказчиклысь уджмогъяс.

Матвеева Л. - 9805пас. 

